
Eranskina 2010eko ekitaldiko finantza-egoera bateratuen memoria
(Oharra: Aipatutako eranskinak Ganberaren Zerbitzu Orokorren bulegoetan eta honako webgune honetan eskura ditzakete foru parlamentariek: www.cfnavarra.es/camara.comptos)

I. Sarrera
Comptos Ganberak, 2011ko ekitaldiko jarduketa-programari jarraituz, Udalaren eta haren erakunde autonomoen 2010eko Kontu Orokorraren arauzkotasunari buruzko fiskalizazioa egin du. Hauek dira aipatutako erakunde autonomoak Ardoi Kirol Patronatua, Kultura Patronatua eta Musika Patronatua. 

2010eko urtarrilaren batean udal horrek 3.316 biztanle zituen.
Udalaren eta haren Erakunde Autonomoen datu ekonomiko nagusiak honakoak ziren 2010eko ekitaldiaren amaieran:
	Entitatea
	Aitorturiko betebeharrak
	Aitorturiko eskubideak
	Langileak, 

31-12-2010

	Udala
	19.140.063,53
	12.232.941,44
	122

	Ardoi Kirol Patronatua
	552.775,12
	591.381,10
	0

	Kultur Patronatua
	502.646,50
	544.502,37
	0

	Musika Patronatua
	487.273,14
	479.341,36
	13

	Bateratzearen doitzeak
	(758.337,48)
	(758.337,48)
	

	Guztira 
	19.924.420,81
	13.089.828,79
	135


Oharra: 2010eko abenduaren 31ko langileei buruzko zenbakietan sartuta daude enplegu sozialaren bidez diharduten 3 langile, Enplegu Komunitario bidezko 6 eta Kontziliazio bidezko 4.
Udalak bere Erakunde Autonomoei transferentzia arrunten bidez egindako ekarpenak 758.338 eurokoak izan dira, era honetara eginda:
	EEAA
	Udalaren ekarpena 2010ean

	Kirol Patronatua
	242.400

	Kultur Patronatua
	330.942

	Musika-eskola
	184.996


Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak, eskualdeko taxi-zerbitzua eta ibai-parkearen kudeaketakoak. Udalari mankomunitate horretan parte hartzeak honako kostu hau eragin dio:
	Zerbitzuak
	Gastuak Udalarentzat, 2010ean 

	Eskualdeko hiri-garraioa
	203.588

	Eskualdeko ibai-parkearen kudeaketa
	52.880

	Guztira
	256.468


Laburbilduz, ematen dituen zerbitzu publiko nagusiak eta haiek emateko modua ondoko taulan ageri direnak dira:
	Udal-zerbitzuak
	Udala
	 EEAA
	Mankomunitatea
	Zerbitzu-kontratuak
	Alokairua

	Zerbitzu administratibo orokorrak
	X
	
	
	
	

	Oinarrizko gizarte-zerbitzua
	X
	
	
	
	

	Etxez etxeko laguntza-zerbitzua
	X
	
	
	
	

	Berdintasun-zerbitzuak 
	X
	
	
	
	

	Tokiko enplegu- eta garapen-zerbitzuak
	X
	
	
	
	

	Kirol arloa
	X
	X
	
	
	

	Kultura
	X
	X
	
	
	

	Musika Eskola
	
	X
	
	
	

	Hirigintza
	X
	
	
	X
	

	Lorategiak
	X
	
	
	X
	

	Uraren ziklo integrala
	
	
	X
	
	

	Hiri Hondakinak
	
	
	X
	
	

	Garraio Publikoa
	
	
	X
	
	

	Haur Hezkuntzako Zentroaren Zerbitzua 0-3 
	X
	
	
	X
	

	Kultura-etxearen Kudeaketa 
	X
	
	
	X
	

	Udal eraikinen garbiketa eta mantentze-lanak
	
	
	
	X
	

	Bide-garbiketa
	
	
	
	X
	

	Kirol-instalazioen funtzionamendua
	
	
	
	X
	

	Kirol-instalazioetako Taberna-Jatetxearen Kudeaketa
	
	
	
	
	X

	Udal Ludoteka
	X
	
	
	X
	

	Kulturetxeko Taberna-Kafetegiaren Kudeaketa
	
	
	
	
	X

	Gazteen Lokala-Gaztetxearen kudeaketa
	X
	
	
	X
	

	Udako hiri-kanpalekuaren kudeaketa
	X
	
	
	X
	

	Diru-bilketa exekutiboa
	X
	
	
	X
	


Toki-entitateari aplika dakiokeen erregimen juridikoa honako hauek osatzen dute, funtsean:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko 11/2004 Foru Legea.
· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitatera moldatzen dituena.
· Toki Araubidearen Oinarriak arautzen dituen 7/1985 Legea.
· Legegintzako 251/1993 Foru Dekretua, Nafarroako Administrazio Publikoen zerbitzura diharduten Langileen Estatutuari buruzkoa.
· Kontratu Publikoei buruzko 6/2006 Foru Legea, otsailaren 14ko 1/2007 Foru Legeak toki-entitateei buruz ezarritako berezitasunekin.
· 38/2003 Diru-laguntzen Lege Orokorra.
· Lurraldearen Antolamendu eta Hirigintzari buruzko 35/2002 Foru Legea (LFOTU).
· Urriaren 26ko 13/2009 Errege Dekretu Legea, Enplegurako eta Toki Iraungarritasunerako Estatuko Funtsa sortu zuena.
· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.
· Kontularitzaren eta aurrekontuen arloan, 1998ko irailaren 21eko 270, 271 eta 272 foru dekretuak dira araubide juridikoa ezartzen dutenak, zeinak Nafarroako toki-administraziorako aurrekontu eta gastu publikoari, aurrekontu-egiturari eta kontabilitateari buruzkoak diren.
· Udalaren 2010eko aurrekontuaren exekuzio oinarriak eta gainerako barne-arauak.
Txostenak sei atal ditu, sarrera hau barne. Bigarren atalean, txostenaren helburuak azaltzen dira eta hirugarrenean, berriz, egindako lanaren norainokoa. Laugarrenean, Kontu Orokorrari buruzko gure iritzia. Bosgarren atalean jaso ditugu Zizur Nagusiko Udalaren eta bere erakunde autonomoen finantzen egoera-orri bateratu nagusiak. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo. Horrez gainera, eranskin bat sartu da, Udalak 2010eko ekitaldiko kontuei buruz egindako memoriarekin.
Eskerrak eman nahi dizkiegu Udaleko eta bere erakunde autonomoetako langileei, lan hau egiteko emandako laguntzarengatik.
II. Xedea
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Zizur Nagusiko Udalaren 2010eko ekitaldiko Kontu Orokorraren arauzkotasunari buruzko fiskalizazioa egin dugu.
Txostenaren helburua da honako hauei buruzko gure iritzia adieraztea:
a)
 Zizur Nagusiko Udalaren eta haren erakunde autonomoen 2010eko ekitaldiko Kontu Orokorrak irudi zehatza erakusten duen alderdi esanguratsu guztiei dagokienez, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, betiere aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraikiz.
b)
 Zizur Nagusiko Udalak eta haren erakunde autonomoek 2010ean aurrera eramandako jarduerari aplikatzekoa zaion legediaren betetze-maila.
c) 
Entitatearen egoera finantzarioa, 2010eko abenduaren 31n.
d) 
Aurreko txostenetan emandako gomendioen betetze-maila.
Txostenari erantsi zaizkio, halaber, egokitzat jotzen diren aholkuak, udalak eta haren erakunde autonomoek ezarritako barne-kontroleko sistema, sistema administratiboa eta kontabilitate- nahiz kudeaketa-sistemak hobetu edo/eta osatze aldera.
III. Norainokoa
Comptos Ganberak Zizur Nagusiko Udalaren 2010eko ekitaldiko Kontu Orokorraren arauzkotasunari buruzko fiskalizazioa egin du, funtsean honakoak osatua:
· Entitatearen eta haren erakunde autonomoen kontua: aurrekontuaren likidazioa, aurrekontuaren emaitza, diruzaintza-gerakina, egoeraren balantzea eta galeren eta irabazien kontua.
· Kontu Orokorraren eranskinak: oroitidazkia, Udalaren eta haren erakunde autonomoen kontu bateratua, zorraren egoera eta kontu-hartzailetzaren txostena.
2010ean aplikatutako aurrekontua 2009koaren luzapen bat da, eta hura, aldi berean, 2008koaren luzapena izan zen.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan garatutako sektore publikoaren auditoriari buruzko printzipioei eta arauei jarraituz. Lanaren helburuen eta inguruabarren arabera beharrezkotzat jo ditugun hautaketa-probak eta prozedura tekniko guztiak bildu dira. Prozedura horien artean, laginen teknika edo kontusailen edo eragiketa zehatzen azterketa selektiboa erabili dira.
Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketari, kontabilitateari eta barne-kontrolari dagozkion alderdi nagusiak.
IV. Iritzia
Egin dugun lanaren norainokoarekin bat, Zizur Nagusiko Udalaren eta bere erakunde autonomoen 2010eko ekitaldiko Kontu Orokorra aztertu dugu. Kontu hori prestatzeko ardura, baita bere edukiarena ere, udalarena da eta txosten honen V. atalean azaltzen da, labur-labur.
 Gure lanetik, honako ondorio hauek atera ditugu: 
IV.1. Udalaren eta haren erakunde autonomoen 2010eko ekitaldiko kontu orokorra
Udalaren ondasunen inbentarioa 1995ekoa da, eta gaurkotzeko dago.
Arestian aipaturiko salbuespenaren ondorioei dagokienez izan ezik, Udalaren 2010eko ekitaldiko Kontu Orokorrak alderdi behinenetan leialki irudikatzen ditu bere gastuen eta diru-sarreren aurrekontuen likidazioa, abenduaren 31ko ondare-egoera eta bere eragiketen emaitzak. Halaber, behar adina informazio biltzen du hura egoki interpretatu eta ulertzeko, aplikatzekoa den informazio finantzario publikoko arau-esparruaren arabera, eta, bereziki, hartan biltzen diren kontabilitate-printzipio eta -irizpideen arabera.
IV.2. Legezkotasuna
Eginiko lanaren norainokoaren arabera, Udalaren eta bere erakunde autonomoen jarduera ekonomiko eta finantzarioa legezkotasun-printzipioari jarraituz egin da.
IV.3. 2010eko abenduaren 31ko egoera finantzarioa
2010ean osoko bilkurak ez zuen aurrekontua onartu, eta, ondorioz, aurreko urtekoa luzatu zen, hasierako gastuen eta diru-sarreren aurreikuspenak 10,7 eta 16,8 milioikoak zirelarik, hurrenez hurren.
Behin betiko aurrekontua 28,9 milioikoa izan zen diru-sarrerei dagokienez eta 22,8 milioikoa gastuei dagokienez, hasierako maileguek 12,1 milioiko aldaketak izan ondoren, inbertsioekin eta diruzaintzako gerakinarekin zerikusia zuten kontusailak txertatzearen ondoriozkoak batez ere. 
Ekitaldian aitorturiko betebeharrak 19,9 milioi eurokoak izan dira (13,9 milioi euro 2009an), eta aitortutako eskubideak, berriz, 13,1 milioi eurokoak (13,6 milioi euro 2009an). 

Behin betiko aurreikuspen horien betearazpen-mailari dagokionez, gastuetan ehuneko 87koa izan da eta diru-sarreretan ehuneko 45ekoa. Aurrekontuaren hurrenez hurrengo luzapenek indargabetu egin dute betearazpen-maila hori, bereziki diru-sarreren atalean.
Gastatutako 100 euro bakoitza honakoetarako erabili da eta honakoen bidez finantzatu da:
	Gastuaren izaera
	Zenbatekoa
	Finantzaketa-iturria
	Zenbatekoa

	Langileak
	24
	Tributu bidezko diru-sarrerak
	45

	Bestelako gastu arruntak
	30
	Transferentziak
	52

	Inbertsioak
	46
	Ondare bidezko diru-sarrerak
	3

	
	100
	
	100


Sailkapen funtzionalaren arabera, sei zerbitzuk
 kontsumitzen dute Udalaren gastu arrunten ehuneko 52: kirol-instalazioek ehuneko 14, udaltzaingoak ehuneko 13, eskolek edo ikastetxeek ehuneko 8, lorategiek, parkeek eta eremu berdeek ehuneko 7, haurtzaindegiak - haur eskolek ehuneko 5 eta kaleen eta bideen mantentze-lanek ehuneko 5.
2009arekin konparatuz gero, gastuak ehuneko 44 handitu dira, eta diru-sarrerak ehuneko 4 jaitsi dira. Izaerari erreparatuz gero, gastu arruntak ia maila berean gelditu dira; diru-sarrera arruntak ehuneko 5 igo dira, bereziki transferentziak eta udal-zergak igo direlako.
Kapital-gastuei dagokienez, ehuneko 195eko igoera izan dute, 2010ean inbertitzeko egindako ahalegin handiaren ondorioz; kapitalaren diru-sarrerek, aldiz, ehuneko 36 egin dute behera. Horren ondorioz, eragiketa horietan 7,2 milioiko defizita izan da.
Aurrekontu-emaitza doituak 3,88 milioi euroko defizita du ekitaldiaren itxieran, kapital-eragiketek eragindako defizitak sortua, aurrekontuan aurreikusitako maileguak ez baitira adostu. Emaitza horrek, 2009an, 231.658 euroko superabitekoa izan zuen.
Aurrezki gordina zein garbia, 2010ean, positiboak dira (390.539 euro), eta hobetu egin dira 2009ko balioak (120.799 euro negatiboa). 

Diruzaintza-gerakina, guztira, 26,3 milioi eurora iristen da, eta 2009an 33,1 milioi eurokoa izan zen. Gastu arruntetarako diruzaintza-gerakina edo hurrengo ekitaldian gastuak finantzatzeko gaitasuna neurtzen duen adierazlea 1,2 milioi da positiboa, nahiz eta nabarmen gutxitu den 2009koen aldean, orduan magnitude hori 5,7 milioiko balioa baitzuen; murrizpen hori inbertsio-eragiketak finantzatzeko premiak eragina da, funtsean.
Ez dago epe luzeko zorrik 2010eko abenduaren 31n.
Balantze bateratuko eskudirua eta bestelako aktibo likido baliokideak, abenduaren 31n, 25,99 milioira iristen dira; zenbateko hori 33,3 milioikoa izan zen 2009an.
Udalaren finantza-egoera egoki baloratzeko, beharrezkoa da garrantzizko zenbait adierazlek azken urteetan izan duten bilakaera aztertzea:
	
	2007
	2008
	2009
	2010

	Zorpetze-maila (%)
	0 
	0 
	0 
	0

	Zorpetze-muga (%)
	39,64 
	16,80
	- 1,14 
	3,49

	Zorpetze-ahalmena (%)
	39,64 
	16,80 
	- 1,14 
	3,49

	Gastu arruntak/bizt.
	648
	750
	806
	811

	Tributu bidezko diru-sarrerak/bizt.
	687
	414
	401
	444


Datu horien arabera, Udalak 2010ean zorpetzeko gaitasuna duela adierazten du berriro ere, nahiz eta ez den 2007ko eta 2008ko balioetara iristen, urte horietan baliabide handiak lortu baitzituen hirigintzako eragiketei esker. Biztanleko gastu arruntak ehuneko 26 handitu dira epe horretan; aitzitik, tributu bidezko diru-sarrerek ehuneko 35 egin dute behera, eraikuntzaren sektoreko diru-sarrerak murriztu direlako, funtsean.
IV.4. Aurreko txostenetan emandako aholkuen jarraipena
Zizur Nagusiko Udalari buruzko aurreko fiskalizazio-txostena, 2009ko ekitaldiari zegokiona, 2011ko martxoan argitaratu zen. Txosten horri dagokionez, garrantzizko gomendio hau bete egin dela edo betetzeko fasean dagoela adierazten dugu:
· Udalaren eta haren erakunde autonomoen plantilla organikoa onartzea, irizpide eta premia errealei erantzunez. 

· Urtez urte onartzea Udalaren aurrekontua.
Besteak beste garrantzizko aholku hauek bete gabe jarraitzen dute, txosten honetako VI. atalean azaltzen den bezala:
· Udal-inbentarioa eguneratzea eta onestea.
· Lurzoruaren udal-ondarearen erregistroa sortzea.
· Patronatuak udal-zerbitzu bihurtzeko aukerak aztertzea.
Ondorioz, eta azken laburpen gisa, Udalaren egoera finantzarioa ona da, azken urteetan udal-eremuan egindako hirigintzako jarduera handiekin lortutako diru-sarreren ondorioz bereziki. Ez du epe luzeko zorrik.
2010eko ekitaldian, diru-sarrera arruntak aski izan dira zerbitzuetarako gastu arruntak finantzatzeko; inbertsio-eragiketen parte handi bat, aldiz, diruzaintza-gerakinarekin finantzatu da. Horrek azaltzen du gastu orokorretarako diruzaintza-gerakina ehuneko 79 murriztu izana.
Azken hiru urteetan, udalbatzak ez ditu aurrekontuak onartu, eta horrek zaildu egin du Udalaren kudeaketarako gaitasuna, ez baitzuten administrazio publiko guztietan oinarrizkoa den agiria. 

Eraikuntzaren sektorean eta ekonomian oro har sortutako krisi-egoerak, Nafarroako udalen artean banatzeko transferentzia-bolumenari buruz gaur egun dagoen ziurtasunik ezak eta lurraldean kokatuko den biztanleria berrientzako zerbitzuen prestazioa igotzeak eragina izan dezake egoera finantzario horretan. Horregatik, uste dugu Udalak plan ekonomiko-finantzario bat onartu behar duela, gastu arruntei eusteko eta ohiko baliabideak sortzeko gaitasuna handitzeko aukera emango diona; baina hori guztia ahaztu gabe kudeaketa hobetzeko neurriak, besteak beste honako alderdi hauetan: tarifak eta prezioak zerbitzuaren kostura egokitzea, inbertsioak lehenestea, diru-laguntzen politika berraztertzea, zenbait zerbitzuren neurria aztertzea eta derrigorrezkoak izan gabe emandako zerbitzuek beren burua finantzatzea.
V. 2010eko Kontu Orokorraren laburpena 

V.1. Aurrekontu bateratua betetzearen egoera-orria
2010eko ekitaldia
Gastuak kapitulu ekonomikoen arabera
	Kontzeptua
	Hasierako aurreikuspena
	Aldaketak
	Behin betiko aurreikuspena
	Aitortutako betebeharrak
	Ordaindua
	Ordaintzeko dagoena
	Betetakoa (%)
	Aitortutako guzt. gain. (%)

	Langileria-gastuak
	4.662.859
	527.820
	5.190.679
	4.818.854
	4.709.562
	109.292
	% 93
	% 24

	Ondasun arruntak eta zerbitzuak erostea
	5.523.168
	373.433
	5.896.601
	5.512.062
	4.943.430
	568.632
	% 93
	% 28

	Gastu finantzarioak
	720
	67.000
	67.720
	0
	0
	0
	% 0
	% 0

	Transferentzia arruntak
	499.183
	60.000
	559.183
	466.269
	365.714
	100.554
	% 83
	% 2

	Inbertsio errealak
	0
	11.065.670
	11.065.670
	9.119.836
	8.839.828
	280.009
	% 82
	% 46

	Finantza-aktiboak
	0
	54.000
	54.000
	7.400
	7.400
	0
	% 14
	% 0

	Gastuak, guztira
	10.685.930
	12.147.923
	22.833.853
	19.924.421
	18.865.934
	1.058.487
	% 87
	% 100


Diru-sarrerak kapitulu ekonomikoaren arabera
	Kontzeptua
	Hasierako aurreikuspena
	Aldaketak
	Behin betiko aurreikuspena
	Aitortutako eskubideak
	Kobratua
	Kobratzeko dagoena
	Betetakoa (%)
	Aitortutako guzt. gain. (%)

	Zuzeneko zergak
	2.483.900
	0
	2.483.900
	3.010.842
	2.895.805
	115.037
	% 121
	% 23

	Zeharkako zergak
	2.000.000
	0
	2.000.000
	286.946
	281.337
	5.609
	% 14
	% 2

	Tasak eta bestelako diru-sarrerak
	2.470.849
	0
	2.470.849
	2.607.964
	2.522.127
	85.837
	% 106
	% 20

	Transferentzia arruntak
	4.215.409
	164.441
	4.379.850
	4.932.147
	4.633.756
	298.391
	% 113
	% 38

	Ondare bidezko diru-sarrerak 
	1.069.364
	0
	1.069.364
	349.825
	347.978
	1.847
	% 33
	% 3

	Kapital-transferentziak
	4.503.450
	1.650.721
	6.154.171
	1.881.198
	1.255.900
	625.298
	% 31
	% 14

	Finantza-aktiboak
	54.000
	4.237.311
	4.291.311
	20.907
	20.907
	0
	% 0
	% 0

	Finantza-pasiboak
	0
	6.035.235
	6.035.235
	0
	0
	0
	% 0
	% 0

	Diru-sarrerak, guztira
	16.796.972
	12.087.708
	28.884.680
	13.089.829
	11.957.810
	1.132.019
	% 45
	% 100


V.2. Aurrekontuaren emaitza bateratua
	Kontzeptua
	2010
	
	2009

	+ Aitorturiko eskubide garbiak
	13.089.829
	
	13.585.465

	- Aitorturiko betebehar garbiak
	19.924.421
	
	13.872.215

	= Aurrekontu-emaitza
	-6.834.592
	
	-286.750

	DOITZEAK
	
	
	

	- Finantzaketaren desbideraketa positiboa
	23.737
	
	271.492

	+ Finantzaketaren desbideraketa negatiboa
	1.619.030
	
	40.433

	+ Diruzaintzako gerakinarekin finantzaturiko gastuak 
	1.355.376
	
	749.466

	= Aurrekontu-emaitza doitua
	-3.883.923
	
	231.657


V.3. Diruzaintza-gerakin bateratua
	Kontzeptua
	2010
	
	2009

	(+) Kobratzeko dauden eskubideak
	1.405.845
	
	1.539.569

	(+) Diru-sarreren aurrekontua: Aurtengo ekitaldia
	1.132.019
	
	1.437.704

	(+)  Diru-sarreren aurrekontua: Itxitako ekitaldiak
	516.515
	
	389.634

	(+) Aurrekontuz kanpoko diru-sarrerak
	258.537
	
	65.040

	(+) Ordainketen itzulketak
	0
	
	0

	(-) Biltzen zailak diren eskubideak
	-401.341
	
	310.002

	(-) Aplikatzeko dauden diru-sarrerak
	-99.885
	
	42.807

	(-) Ordaintzeko dauden betebeharrak 
	1.286.376
	
	1.711.617

	(+) Gastuen aurrekontua: aurtengo ekitaldia
	1.058.487
	
	1.504.948

	(+) Gastuen aurrekontua: itxitako ekitaldiak
	441
	
	4.563

	(+) Aurrekontuz kanpoko gastuak
	227.448
	
	202.106

	(+) Diruzaintzako funts likidoak
	25.977.945
	
	33.270.950

	(+) Finantzaketa-desbideraketa metatu negatiboak
	242.484
	
	22.329

	= Diruzaintzako gerakina, guztira
	26.339.898
	
	33.121.231

	Diruzaintza-gerakina, finantzaketa atxikia duten gastuak direla-eta
	79.311
	
	1.455.856

	Baliabide atxikien diruzaintza-gerakina
	25.069.739
	
	25.938.288

	Gastu orokorretarako diruzaintza-gerakina
	1.190.848
	
	5.727.087


V.4. Egoera-balantze bateratua 

Aktiboa
	Deskribapena
	2010
	
	2009

	IBILGETUA
	70.770.567
	
	63.488.947

	   Ibilgetu materiala
	26.557.792
	
	20.764.749

	   Ibilgetu ez-materiala
	437.888
	
	419.666

	   Erabilera orokorrerako azpiegiturak eta ondasunak
	43.772.906
	
	42.302.551

	   Herri-ondasunak
	0
	
	0

	   Finantza-ibilgetua
	1981
	
	1981

	ZENBAIT EKITALDITAN BANATU BEHARREKO GASTUAK
	0
	
	0

	   Kitatzeko gastuak
	0
	
	0

	IBILKORRA
	27.901.977
	
	35.192.043

	   Izakinak
	0
	
	0

	   Zordunak
	1.907.070
	
	1.892.379

	   Finantza-kontuak
	25.994.907
	
	33.299.664

	   Egoera iragankorrak, aldizkatzearen ondoriozko doikuntzak
	0
	
	0

	   Ekitaldiko emaitza ekonomikoa (galera)
	0
	
	8.980

	AKTIBOA, GUZTIRA
	98.672.544
	
	98.689.970


Pasiboa
	Deskribapena
	2010
	
	2009

	FUNTS BEREKIAK
	80.043.279
	
	81.554.452

	   Ondarea eta erreserbak
	79.707.257
	
	81.051.903

	   Ekitaldiko emaitza ekonomikoa (etekina)
	336.472
	
	502.549

	   Kapitaleko diru-laguntzak
	17.242.554
	
	15.381.093

	ARRISKUETARAKO ETA GASTUETARAKO HORNIDURAK
	0
	
	0

	   Hornidurak
	0
	
	0

	EPE LUZEKO HARTZEKODUNAK
	0
	
	0

	   Jesapenak, maileguak eta jasotako fidantzak eta gordailuak
	0
	
	0

	EPE LABURREKO HARTZEKODUNAK
	1.386.261
	
	1.754.425

	   Itxitako aurrekontuetako hartzekodunak eta aurrekontuz kanpokoak
	1.286.377
	
	1.711.618

	   Aplikatzeko dauden kontusailak eta aldizkatzearen ondoriozko doitzeak
	99.884
	
	42.807

	PASIBOA, GUZTIRA
	98.672.544
	
	98.689.970


V.5. Galeren eta Irabazien kontu bateratua 

Ekitaldiko emaitza arrunta
	ZOR
	
	
	HARTZEKO
	
	

	DESKRIBAPENA
	ZENBATEKOA, 2010
	ZENBATEKOA, 2009 
	DESKRIBAPENA
	ZENBATEKOA, 2010
	ZENBATEKOA, 2009 

	3 Hasierako izakinak
	0
	0
	3 Bukaerako izakinak
	0
	0

	60 Erosketak
	0
	0
	70 Salmentak
	2.115.402
	2.160.076

	61 Langile-gastuak
	4.919.515
	4.846.119
	71 
71. Ondasunaren eta enpresaren errenta
	733.061
	1.049.338

	62 Gastu finantzarioak
	0
	32
	72 
 Produkzioari eta inportazioari loturiko tributuak 
	2.242.029
	1.668.823

	63 Tributuak
	0
	0
	73 
Zerga arruntak, errentaren eta ondasunaren gainekoak
	603.386
	605.733

	64 Lanak, zuzkidurak eta kanpo-zerbitzuak.
	5.411.400
	4.985.349
	75. Ustiapeneko diru-laguntzak
	0
	0

	65 Gizarte-prestazioak
	0
	0
	76 Transferentzia arruntak
	4.932.147
	4.575.991

	66. Ustiapeneko diru-laguntzak
	0
	0
	77 Kapitalaren gaineko zergak
	452.373
	399.472

	67 Transferentzia arruntak
	466.269
	920.690
	78 Bestelako diru-sarrerak
	129.064
	808.181

	68 Kapitaleko transferentziak
	0
	0
	79 Daukaten helbururako aplikaturiko hornidurak
	0
	0

	69 Amortizazio eta zuzkiduretarako hornidura
	0
	0
	
	
	

	800 Ekitaldiko emaitza arrunta (saldo hartzekoduna)
	410.278
	515.424
	800 Ekitaldiko emaitza arrunta (saldo zorduna)
	0
	0

	GUZTIRA
	11.207.462
	11.267.614
	GUZTIRA
	11.207.462
	11.267.614


Ekitaldiari dagozkion emaitzak
	ZOR
	
	
	HARTZEKO
	
	

	DESKRIBAPENA
	ZENBATEKOA, 2010
	ZENBATEKOA, 2009 
	DESKRIBAPENA
	ZENBATEKOA, 2010
	ZENBATEKOA, 2009 

	80 Ekitaldiko emaitza arrunta (saldo zorduna)
	0
	0
	80 Ekitaldiko emaitza arrunta (saldo hartzekoduna)
	410.278
	515.424

	82 Ekitaldiko ezohiko emaitzak (saldo zorduna)
	0
	0
	Ezohiko emaitzak (saldo hartzekoduna)
	0
	9.357

	83 Balore-karteraren emaitzak (saldo zorduna)
	0
	0
	Balore-karteraren emaitzak (saldo hartzekoduna)
	0
	0

	84 Itxitako aurrekontuetako eskubide eta betebeharren aldaketa
	73.806
	31.212
	84 Itxitako aurrekontuetako eskubide eta betebeharren aldaketa
	0
	0

	89 Etekin garbia, guztira (saldo hartzekoduna)
	336.472
	493.569
	89 Galera garbia, guztira (saldo zorduna)
	0
	0

	GUZTIRA
	410.278
	524.781
	GUZTIRA
	410.278
	524.781


IV. Iruzkinak, ondorioak eta gomendioak
Jarraian azaltzen dira, kudeaketa-arlo garrantzitsuenetarako gure aburuz Udalak bete behar dituen aholku nagusiak, antolaketa-sistemak, prozedurak, kontabilitatea eta barne-kontrola hobetzeko.
VI.1. Alderdi orokorrak
Udalak 2010eko ekitaldirako aurreko ekitaldiko aurrekontua luzatu du, eta hura, aldi berean, 2008ko aurrekontuaren luzapena zen. 

Luzapen horren ondoriozko aldaketa gehienak inbertsio errealean atalari dagozkio: hasierako aurrekontuan zero euroko zenbatekotik abiatuta behin betiko aurrekontuan 11,1 milioi eurora iritsi zen eta diruzaintza-gerakinarekin eta kapital-transferentziarekin finantzatu ziren.
Kirol eta Kultura Patronatuek Udaleko langileen eta instalazioen bitartez ematen dituzte beren zerbitzuak; Musikako Patronatuak bertako langileak ditu, eta udal-instalazioetan egiten ditu bere jarduerak.
Diru-laguntzei buruzko azaroaren 17ko 38/2003 Lege orokorrak ezartzen du, diru-laguntzak eman aurretik, toki-korporazioek aurrekontuaren betetze-oinarrien esparruan onetsi beharko dituztela diru-laguntzak arautzen dituzten oinarriak, dela diru-laguntzei buruzko ordenantza orokor baten bitartez, dela diru-laguntzen modalitate bakoitzerako berariazko ordenantza baten bitartez. Bestalde, bertako 8. artikuluan adierazten du diru-laguntzen plan estrategiko batean nahitaez zehaztu behar direla horren bitartez lortu nahi diren helburuak eta ondorioak, horiek lortzeko epea, aurreikusitako kostuak eta finantzaketa-iturriak, dena den, aurrekontu-egonkortasunaren helburua betetzearen baldintzapean. Udalak ez du ez Ordenantza Orokorrik ez diru-laguntzen Plan estrategikorik; edonola ere, diru-laguntzak ordenantza berezien bitartez arautzen ditu.
Udalaren ondasunen inbentarioa 1995ekoa da, eta gaurkotzeko dago. 

Gure aholkuak:
· Urtez urte Udalaren aurrekontu orokor bakarra onartzea, legedian aurreikusitako epearen barruan, udalaren kudeaketarako tresna eraginkorra izan dadin.
· Patronatuak udal-zerbitzu deszentralizatuak bihurtzeko aukerak aztertzea.
· Diru-laguntzen plan estrategiko bat osatzea, eta bertan zehaztea helburuak, ondorioak, aurreikusitako kostuak, baliabideak, eragina, etab.
· Diru-laguntzak emateko prozedura arautzen duen ordenantza orokor bat onartzeko egonkortasuna aztertzea.  

· Udal-ondasunak (jabari publikokoak, ondarezkoak eta herri-ondasunak) eskrituretan jasotzea eta erregistratzeko prozesua burutzea.
· Udal-inbentarioa eguneratzea eta onartzea, eta inbentarioko altak eta bajak kontrolatzeko eta jarraitzeko sistema bat ezartzea, hura etengabe gaurkotzeko eta kontabilitateko ibilgetuarekin duen lotura bermatu eta bideratzeko; horretarako, bereizirik idatzi behar dira lurzoruaren udal-ondareari dagozkion ondasunak.
VI.2. Langileak.
Langileen kapituluan aitortutako betebehar bateratuak 4,8 milioikoak dira, eta gastuen aurrekontu osoaren ehuneko 24 osatzen dute, eta gastu arrunten ehuneko 45. 

2009ko ekitaldiaren antzera, gastu guztiaren ehuneko 90 Udalari dagokio eta ehuneko 10 Musika Patronatuari.
2009ko ekitaldiarekin alderatuta, Udalaren gastua ehuneko 1 igo da, eta honela banatzen dira gastuak, artikulu ekonomikoaren arabera:
	 
	2010ean aitortutako betebeharrak
	2009an aitortutako betebeharrak
	Aldea (%) 2010/2009

	10 Goi-karguak
	42.760
	44.955
	-5

	12 Langile funtzionarioak 
	2.585.841
	2.549.646
	1

	12 Lan kontratupeko langileak
	622.187
	506.067
	23

	16 Kuotak, prestazioak eta gizarte gastuak
	1.092.926
	1.182.889
	-8

	Guztira 
	4.343.713
	4.283.557
	% 1


Goi-karguen ordainsarien barruan Alkateak jasotako kopuruak eta udalbatza osoaren istripu-asegurua sartzen dira. 

Lan kontratupeko gastuak gora egin du aldi baterako langileen kontratazioa gehitu delako (enplegu-tailerra, herri-enpleguaren programa eta gizarte-enpleguarena).
Udalaren osoko bilkurak ez zuen akordiorik lortu plantilla organikoa onartzeko 2008, 2009 eta 2010eko ekitaldietan; beraz, 2007ko ekitaldian onartu eta indarrean den plantilla organikoaren –2008ko maiatzean aldatua– eta abenduaren 31ko lanpostuen egoera errealaren arteko aldea ekitaldiz ekitaldi handitzen joan da. Osoko bilkurak 2011ko ekitaldirako plantilla organiko berriaren onespenak zuzendu egin du, maila handi batean, aipatutako alde hori.
2010ean indarrean den plantilla organiko horrek 92 lanpostu ditu guztira. 

2010eko abenduaren 31n, 135 lagunek Udalean lan egiten dute, horietatik 122 Udalarenak dira eta 13 Musika Patronatuarenak, era honetara banatuta:
	Langileak
	Kopurua

	Udalbatzarkideak
	1

	Funtzionarioak
	66

	Lan-kontratu finkokoak
	20

	Izendapen askekoak 
	1

	Administrazio kontratudunak
	2

	Aldi baterako lan kontratudunak
	45

	 Guztira
	135


2009ko ekitaldiarekin alderatuta ez da aldaketa nabarmenik izan, aldi baterako bost lanpostu gehiago daudela izan ezik.
Plantillan aurreikusitako lanpostuen eta abenduaren 31n lan egiten duten langileen arteko aldearen oinarria, plantillaren beraren hutsuneez gainera, bertan kontuan hartu ez diren lanpostuak dira, hain zuzen ere, gizarte-enplegutik etorritako aldi baterako kontratazioak, zereginen pilaketa, ordezkapenak, etab.
2010ean ez da kontratazio-prozesu berririk abian jarri, Udaleko langile finkoak lekualdatzeko lehiaketa bat izan ezik administrazioko bulegari laguntzaile baten lanpostu hutsa betetzeko.
Aipatutako txostenaren eta 2010eko ekitaldiko langileria-gastuen lagin bat aztertu ondoren ikusi da, oro har, behar bezala betetzen dela indarrean den araudia, behar bezala kontabilizatuta daudela, ordaindutako lansariak betetako lanposturako ezarritakoak direla eta egindako atxikipenak zuzenak direla. Edonola ere, beti ez da kontratu-modalitate egokia hautatu plantillan bete gabeko lanpostuak aldi baterako betetzeko.
Azkenik, Udalak ekainaren 11ko 12/2010 Foru Legea bete duela egiaztatu dugu, zeinaren arabera egoitzen diren Nafarroako Foru Komunitatera defizit publikoa murrizteko neurri bereziak. Udaleko langileen gastuen murrizketa 2010eko ekitaldian honako izan da zehatz-mehatz:
	Udaleko langileen gastuen murrizketa
	Zenbatekoa

	Enplegatuak
	55.174

	Udalbatzarkideak
	1.479

	Guztira
	56.653


2009ko diruzaintza-gerakina positiboa zenez eta Udalak ez duenez epe luzeko zorrik, hurrengo ekitaldietako inbertsioak finantzatzea izango da funts horien (funts atxikiak) helburua.
Musika Patronatuan 2010eko ekainaz geroztik –nahiz eta udalaren barneko kontrol-organoak horri buruko txostenak egin zituzten– ez zen aipatutako ekainaren 11ko 12/2010 Foru Legea aplikatu. Ondorioz, 2010ean bertako langileen soldatak ez ziren legeak adierazitako moduan murriztu. Edonola ere, Musika Eskolako Patronatuko Batzordeak, 2011ko urriaren 5eko bileran onartu zuen 2011ko urriaz geroztik dagokion murrizketa egitea eta data horren aurretik jasotako diru-kopuruak itzultzeko formula bat bilatzea. 2011ko abenduaren 20an aipatutako Batzordeak murrizketa hori 2012ko lansarietan modu proportzionalean aplikatzea onartu zuen.
 Gure aholkuak:
· Indarrean den araudiaren testuinguruan, aurrekontu-zuzkidura duten bete gabeko lanpostu guztiak enplegu-eskaintza publikoan sartzea.
· Plantilla organikoan bete gabe dauden lanpostuak betetzeko kontratu-mota egokiak erabiltzea.
· 2010eko soldatak murrizteko neurriak Musika Eskolako langile guztiei behin betiko aplikatzea, 12/2010 Foru Legeak ezartzen duenaren arabera, eta aurrezki horiek araudi horretan aurreikusten diren helburuetarako erabiltzea.
VI.3. Ondasun arruntetako eta zerbitzuetako gastuak
Kapitulu horretan aitorturiko betebeharrak 5,5 milioi eurokoak dira; alegia, ekitaldiko gastu guztien ehuneko 28 eta gastu arrunten ehuneko 51. 2009ko ekitaldiari buruz izan den igoera ehuneko 8koa izan da. 

Gastu horien ehuneko 85 Udalari dagokio (4,71 milioi), ehuneko 8 Kultura Patronatuari (466.364), ehuneko 6 Kirol Patronatuari (325.065 euro) eta gainerako 11.429 euroak Musika Patronatuari.
2010ean lizitatutako txostenetatik honako hauek aztertu ditugu (BEZa kanpo):
	Deskribapena
	Mota
	Prozedura
	Eskaintzak egin dituztenak
	Lizitazioaren zenbatekoa
	Esleipenaren zenbatekoa
	2010ean erabilitako zenbatekoa

	Lorezaintza iraunkorra Ardoi Sektorea
	Laguntza
	Irekia, Europar Batasuneko atalasetik beheiti
	1
	138.000
	135.984
	45.328

	Errenieta eta Catalina de Foix ikastetxeen garbiketa
	Laguntza
	Irekia, Europar Batasunean publizitatearekin
	5
	151.675
	148.601
	-

	Autobus-zerbitzu. Kirol Patronatua
	Laguntza
	Negoziatua, Europar Batasunean publizitaterik egin gabea
	3
	25.000
	25.000
	23.507


Egindako azterketaren ondoren, Udalak kontratazioaren alorrean indarrean den araudia zentzuz betetzen duela ondorioztatzen da.
Atal horretan erregistratutako gastuen lagin bat aztertu ondoren egiaztatu ahal izan dugu dagozkien fakturekin justifikatu direla eta behar bezala kontabilizatu direla. Lortutako emaitzen arabera adierazten dugu:
· Zenbait gastu errepikari halako zenbatekora iritsi dira urte amaieran, non dagokion kontratazio espedientea abiarazi beharko bailitzateke, nahiz eta gertaera hori ezin den beti modu arrazoituan aurreikusi.
Gure aholkuak:
· Urteko gastuen bolumena aurretik kalkulatu daitekeen kasuetan, dagozkion kontratazio-txostenak izapidetzea.
VI.4. Inbertsioak
Aurrekontuko inbertsioen kapituluaren ehuneko 82 bete da, hau da, 9,12 milioi euro guztira. Gastu horrek ekitaldian aitortutako betebeharren ehuneko 46 osatzen du.
2009. urtearekin alderatuta, ehuneko 195eko igoera izan dute, arrazoi hauengatik: Ardoi Sektoreko azpiestazio elektrikoagatik aitortutako betebeharrak, horniduretarako erabiltzeko lokalak erosi izana eta lan gehiago egin direlako –bereziki ikastetxearen esparrua berriro urbanizatu eta kirol instalazioak berritu, biak 2009an hasiak, eta belar artifizialeko futbol-zelaia eraiki eta kiroldegietako pistak estali (2010ean hasiak).
Kapitulu honetako gastuen lagin bat eta ondoko kontratazio-espedienteak aztertu dira (BEZa gabeko zenbatekoak):
	Kapitulu ekonomikoak
	Mota
	Prozedura
	Eskaintzak egin dituztenak
	Lizitazioaren zenbatekoa
	Esleipenaren zenbatekoa
	2010ean erabilitako zenbatekoa

	Musika-eskola handitzea
	Obrak
	Irekia, Europar Batasuneko atalasetik beheiti eta presazko izapidetzea
	10
	459.386
	348.962
	395.064

	Belar artifizialeko futbol-zelaia El Pinar II
	Obrak
	Irekia, Europar Batasuneko atalasetik beheiti eta presazko izapidetzea
	13
	780.767
	546.537
	765.622

	Kiroldegiko bi pisten estaldura
	Obrak
	Irekia, Europar Batasuneko atalasetik beheiti 
	11
	752.560
	517.863
	487.674


Futbol-zelaiaren lanetan, enpresa esleipendunak aurkeztutako eskaintza ekonomikoa ausartegia zen; txostenean udal-zerbitzu teknikoen txosten bat zein enpresaren beraren baieztapen bat agertzen da, eskainitako zenbatekoaren arrazoizkotasuna bermatuz. 
Esleipenaren zenbatekoari dagokionez betetakoaren desbiderapenak, aztertutako hiru kasuetan, hasierako proiektuan egindako aldaketen ondoriozkoak izan ziren; aldaketa horiek zegokion frogagiriaren bitartez izapidetu ziren.
Egindako azterketaren ondoren, Udalak kontratazioaren alorrean indarrean den araudia zentzuz betetzen duela ondorioztatzen da.
Horrez gainera, 2010eko ekitaldian amaitutako zenbait lanen esleipenaren zenbatekoaren eta guztira aitortutako gastuaren artean sortutako desbideraketen jarraipena egin da, eta ez da araubidea betetzen ez dela aditzera ematen duen zantzurik hauteman desbideraketa horien kudeaketari dagokionez. 
VI.5. Aurrekontuko diru-sarrerak
2010eko ekitaldian aitorturiko eskubideak 13,8 eurokoak izan dira; horietatik ehuneko 85 eragiketa arruntei dagozkie, eta gainontzekoa, ehuneko 15, kapital-eragiketei eta finantza-eragiketei.
Aurrekontuaren ondoz ondoko luzapenek indargabetu egin dute diru-sarreren betearazpen-maila, 2010ean ehuneko 45ekoa zena; horri dagokionez, honako betearazpen-ehuneko hauek azpimarratzen ditugu:
· Zeharkako zergak –EIOZ–, ehuneko 14ko betearazpenarekin, aurrekontuko zenbatekoak 2008ko berberak izateagatik; garai horretan Ardoi sektorea handitzen ari zen eta EOIZaren bidez kopuru handiak biltzen ziren. 

· Transferentzia arruntak, ehuneko 113, tributuen parte-hartzearen zenbatekoak gora egin duelako eta aurrekontuan Enpleguaren eta Iraunkortasunaren Estatuko Funtsari dagozkion diru-sarrerak ez direlako sartu.
· Kapital-transferentziak –ehuneko 31ko betearazpena–, Ardoi sektorea urbanizatzeagatiko kuoten bidezko 4,4 milioi euroko diru-sarrerak aurrekontuan sartuta daudelako; horietako gehienak aurreko ekitaldietan aitortu ziren. 

Diru-sarrera guztien ehuneko 45 zergek, tasek eta bestelako diru-sarrerek osatzen dute, transferentzia arruntek ehuneko 38 eta kapital-transferentziek, berriz, ehuneko 14. 
2009ko ekitaldiaren aldean, Udalaren diru-sarrerak ehuneko 4 jaitsi dira. Edonola ere, diru-sarrera arruntak ehuneko 5 igo dira, biztanleriaren igoeragatik eta Ardoi sektoreko hirigintza-jarduerengatik lortutako diru-sarrerei esker, eta horrek berdindu egin du diruzaintzak sortutako interesen beherakada. Kapitalaren eta finantza-eragiketen ondoriozko diru-sarrerak, aldiz, ehuneko 36 jaitsi dira, bereziki toki-inbertsioetarako estatuko funtsetik lortutako diru-sarrerek (2,3 milioi, 2010ean, berriz, 1,7 milioi) eta Ardoi sektorea hiritartze-kuoten bidezko diru-sarrerek behera egin dutelako, 2009an amaitu baitzen horien kobrantza (0,6 milioi, 2010ean, aldiz, 19.737 euro).
Hona kapituluak bereizirik:
	Diru-sarreren kapitulua
	Aitortutako eskubideak, 2010
	Aitortutako 

eskubideak, 2009
	Aldea (%) 2010/2009

	1. Zuzeneko zergak
	3.010.842
	2.637.639
	14

	2. Zeharkako zergak
	286.946
	36.388
	689

	3. Tasak, prezio publikoak eta beste diru-sarrera batzuk
	2.607.964
	2.677.558
	-3

	4 Transferentzia arruntak
	4.932.147
	4.575.991
	8

	5. Ondarearen diru-sarrerak
	349.825
	703.802
	-50

	Diru-sarrera arruntak  
	11.187.724
	10.631.378
	% 5

	6 Inbertsio errealen besterentzea
	0
	9.359
	-100

	7 Kapitaleko transferentziak
	1.881.198
	2.928.347
	-36

	8. Finantza-aktiboak
	20.907
	16.381
	28

	Finantza-eragiketen eta kapitalaren diru-sarrerak 
	1.902.105
	2.954.087
	-% 36

	Diru-sarrerak, guztira
	13.089.829
	13.585.465
	-% 4


Taula honetan aitortutako eskubideek udal-zerga bakoitzari dagokionez izan duten bilakaera erakusten da:
	Diru-sarreren kapitulua
	Aitortutako eskubideak, 2010
	Aitortutako eskubideak, 2009
	Aldea (%) 10/09

	Lurraldeko kontribuzioa
	1.747.837
	1.468.026
	19

	Ibilgailuak
	603.386
	605.733
	-0,5

	Lursailen balioa handitzea
	452.373
	399.472
	13

	JEZ
	207.246
	164.408
	26

	EIOZ
	286.946
	36.388
	689

	Guztira
	3.297.788
	2.674.027
	% 23


Ikus daitekeenez, ia zerga guztietan izan da igoera nabarmena, Ardoi sektoreko jarduerek eragina (etxebizitzen eraikuntza eta salmenta eta herritar berriak). EOIZen igoera zehaztu beharra dago, izan ere, 2009an zerga horren itzulketa ugari egin ziren –255.108 euro– etxebizitzak eraikitzeko lanak gelditu zirelako; itzulketa horiek EOIZen kontusailari egotzi zitzaizkion, eta horregatik murriztu zen horri zegokion guztizko aitortua. Horien ondoriorik gabe, 2010ean aitortutako eskubideak bat datoz ia erabat 2009koekin.
Udalak aplikatutako tasak, lurraldearen kontribuzioaren eta lursailen balioaren igoerari dagokionez, Toki Ogasunei buruzko 2/1995 Foru Legeak jasotzen duen tarte baxuan kokatzen dira, eta JEZari eta EIOZari dagokionez tarte altuan, hurrengo taulan ikus daitekeen bezala:
	
	2/1995 FL
	Udala, 2010

	Lurraldeko kontribuzioa 
	0,10 eta 0,50 bitarte
	0.162

	JEZ
	1 eta 1.4 bitarte
	1,4

	Lurren balioaren igoera
	
	

	Gaurkotzearen koefizientea
	2 eta 3,8 bitarte
	2,8 eta 3,1 bitarte

	Karga-tasa
	8 eta 20 bitarte
	9,46

	EIOZ
	2 eta 5 bitarte
	5


Udalak ez ditu 2010eko ekitaldirako tasak eta tarifak aldatu. 

Diru-sarreren aurrekontuko kontusail lagin bati azterketa egin ondoren, oro har egoki izapidetu eta kontabilizatu direla egiaztatu dugu.
VI.6. Gorabeherak
Erakunde autonomoek ez dute Nafarroako Zerga Ogasunean aurkeztu 2010ean hirugarrenekin egindako eragiketen urteko aitorpena. Txosten hau izapidetzen ari den unean aurkezten ari dira aitorpen horiek.
Udalak emandako informazioaren arabera, 5 prozedura judizialetan dago sartuta 2010eko abenduaren 31n. Ez da aurreikusten horien ebazpenak ondorio ekonomiko aipagarriak izango dituenik Udalarentzat. 
· Patronatu guztiek beste hirugarren batekin egiten dituzten eragiketa guztien urtez urteko aitorpenak aurkezteko aholkua ematen dugu, hori ez betetzeagatik sorten diren zerga-zigorrak saihesteko. 
VI.7. Hirigintza
Udalaren hirigintzako departamentua/unitatea honako hauek osatzen dute, udal-idazkariaren zuzendaritzapean:
· Aparejadore bat
· Bi ofizial
· Administrari-laguntzaile bat
Horrez gainera, Udalak, 2010ean, 25.189 euroko kanpo-aholkularitzari –aholkularitza teknikoa eta juridikoa–dagozkion betebeharrak aitortu ditu.
Zizur Nagusiko Udalak 2004an onartutako udal-plana aurreko hirigintzako legediaren arabera erredaktatu zen eta, alderdi aipagarrienei dagokienez, Lurraldearen Antolamenduari eta Hirigintzari buruzko 35/2002 Foru Legera egokitu zen.
Udalak ez du lursailen udal-ondarearen erregistrorik, zeinetan jaso behar den lursailen sarrerak edo eskudirutan egindako diru-sarrerak eta LFOTUn ezarritako helburuetarako irteerak. Edonola ere, eragindako baliabideen eta horien aplikazioaren jarraipena egiten da.
2010eko ekitaldian Ardoi sektorearen plan partzialean bi aldaketa nabarmentzen dira, hirigintzaren alorreko premiazko neurriei buruzko ekainaren 5eko 6/2009 Foru Legearen babespean eginak. Aldaketa horien ondorioz, 64.908 m2-ko eraikigarritasuna handitu da eta babespeko etxebizitzak egiteko erabili dira. 
Era berean, 2010ean eraikigarritasunari buruzko hirigintzaren alorreko hiru hitzarmen izenpetu dira partikularrekin, aipatutako 6/2008 Foru Legearekin bat eginez. Horietako bi eraiki beharreko etxebizitzaren tipologiaren aldaketari dagozkie –familia bakarrarentzako etxebizitzatik izatetik etxebizitza kolektibo babestuak eta askeak izatera–, eta hirugarrena, hezkuntza publikorako hornidurarako lursail baten doako lagapenari dagokio.
Udalaren memorian zehatz-mehatz azaltzen dira ekitaldi horretan hirigintzaren alorrean egindako jarduerak.
Egindako azterketaren arabera, Udalak zentzuz betetzen ditu hirigintzako proiektuetan legezko zehaztapenak. 

Gure aholkuak:
· Lurzoruaren Udal Ondarearen Erregistroa sortzea, LFOTUn aurreikusten dena beteaz.
Ignacio Cabeza del Salvador auditorea arduratu da lan honetaz, eta hark proposatuta eman da txosten hau, indarrean den araudiak aurreikusitako izapideak bete ondoren.
Iruñean, 2012ko urtarrilaren 11n
Lehendakaria: Helio Robleda Cabezas
� Toki Administrazioko Departamentuak toki-erakundeek herritarrei ematen dieten zerbitzu nagusien kostuak kalkulatzeko osatutako aplikazio informatikoaren bitartez lortutako datuen arabera

